
ᓯᑏᕙᓐ ᕼᐋᐸ ᑐᓴᖅᑎᑦᑎᔪᑦ ᑮᓇᐅᔭᒃᓴᖏᓐᓂᒃ ᐃᑲᔫᑕᐅᓂᐊᖅᑐᓂᒃ ᓄᑖᓂᒃ ᐃᓚᒌᖕᓄᑦ 
ᐋᓐᓂᐊᖅᑐᓕᕆᔨᓂᒃ ᐊᒻᒪᓗ ᐃᓚᒌᖕᓄᑦ ᐋᓐᓂᐊᖅᑐᓕᕆᓂᕐᒥᒃ ᐃᓕᓐᓂᐊᕐᕕᒃᓴᒥᒃ ᑲᓇᑕᐅᑉ 

ᐅᑭᐅᖅᑕᖅᑐᖓᓂ 
 

ᕕᕗᐊᕆ 22, 2011 
ᓴᕿᑎᑕᐅᑲᐅᑎᒋᔭᕆᐊᓕᒃ 

ᐃᖃᓗᐃᑦ − ᓂᕈᐊᖅᑕᐅᓯᒪᔪᖅ ᓕᐅᓇ ᐊᒡᓘᒃᑲᖅ, ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᐅᓪᓗᒥ 
ᑐᓴᖅᑎᑦᑎᖃᐅᔪᖅ ᑲᓇᑕᒥᒃ ᑮᓇᐅᔭᖅᑖᕐᓂᐊᖅᑐᓂᒃ ᐃᑲᔫᑎᒃᓴᓄᑦ 8−ᓄᑦ ᑎᑭᐅᒪᓂᐊᖅᑐᓂᒃ ᓄᑖᓂᒃ 
ᐃᓚᒌᖕᓂ ᐊᓐᓂᐊᓯᐅᖅᑎᒃᓴᓄᑦ ᐃᓕᓐᓂᐊᖅᑎᒃᓴᖅᑖᕈᑎᓄᑦ, ᓄᓇᕗᒻᒥ.  

ᑮᓇᐅᔭᐃᑦ ᐊᑐᕐᓂᐊᕐᒥᔪᑦ ᓴᕿᑦᑎᓂᕐᒧᑦ ᐃᓚᒌᖕᓄᑦ ᐊᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᕕᖕᒥᒃ ᕿᑭᖅᑕᓂ 
ᐋᓐᓂᐊᕐᕕᖕᒥ ᐃᖃᓗᖕᓂ.   

“ᑕᒪᓐᓇ ᐃᓚᒌᒍᑕᐅᓂᖅ ᐊᒥᓲᓂᖅᓴᓂᒃ ᐊᓐᓂᐊᓯᐅᖅᑎᖃᕈᑕᐅᓂᐊᖅᑐᖅ ᓄᓇᕗᒻᒥ,” ᐅᖃᖃᐅᔪᖅ ᒥᓂᔅᑕ 
ᐊᒡᓘᒃᑲᖅ. “ᐃᓅᖃᑕᐅᓗᑎᒃ ᐃᖃᓇᐃᔭᕐᓗᑎᒡᓗ ᐅᑭᐅᖅᑕᖅᑐᒥ ᐊᔪᖏᓐᓂᖅᓴᐅᓂᐊᖅᑐᑦ 
ᐃᓕᓐᓂᐊᖅᑎᑕᐅᓂᖏᑦ ᓄᑖᑦ ᐃᓚᒌᒃᑐᓂᒃ ᐋᓐᓂᐊᓯᐅᖅᑎᒃᓴᐃᑦ ᓄᓇᖃᖃᑕᐅᓗᑎᒃ, ᐊᒻᒪᓗ 
ᐸᕐᓇᒃᓯᒪᑦᑎᐊᕐᓂᓴᐅᔪᓐᓇᖅᓱᑎᒃ ᐱᔨᑦᑎᕋᐃᓂᕐᒥᒃ ᓄᓇᕗᒻᒥᐅᓂᒃ ᓯᕗᓂᒃᓴᒥ.”  

ᓄᓇᕗᒻᒥ ᐃᓚᒌᖕᓄᑦ ᐊᓐᓂᐊᓯᐅᖅᑎᖃᕈᑏᑦ ᑕᐃᔭᐅᔪᑦ ᖃᓗᓈᑎᑐᑦ ᓄᓇᕚᒻᒥᒃ ᓴᕿᑦᑎᓗᑕᐅᓂᐊᖅᑐᖅ 
8−ᑲᓐᓂᐅᓂᐊᓕᖅᑐᓂᒃ ᐃᓚᒌᒃᑐᓂᒃ ᐋᓐᓂᐊᓯᐅᖅᑎᒃᓴᓂᒃ, ᐃᓕᓐᓂᐊᖅᑐᓂᒃ ᐊᒻᒪᓗ ᐱᔨᑦᑎᕋᐃᓗᑎᒃ 
ᐋᓐᓂᐊᖅᑐᓂᒃ ᐃᑲᔪᕐᓂᕐᒥᒃ ᓄᓇᕗᒻᒥ. ᐃᓂᒃᓴᖃᖅᑎᑕᐅᓂᖏᑦ ᑮᓇᐅᔭᖃᖅᑎᑕᐅᔪᑦ ᑖᒃᑯᑎᒎᓈᖅᑐᑦ 
ᐊᑎᓕᐅᖅᑎᑕᐅᓯᒪᓂᐊᖅᑐᑦ ᐱᔨᑦᑎᕋᕆᐊᖃᕐᓂᕐᒧᑦ ᐊᖏᕈᑎᓂᒃ ᑳᓐᑐᓛᒃᑖᕆᔭᐅᖃᑦᑕᕐᓂᐊᖅᑐᓂᒃ, 
ᑕᐃᒪᐃᒪᓪᓗ ᐊᒥᓲᓂᖅᓴᐅᓕᕐᓂᐊᖅᑐᑦ ᐃᓚᒌᒃᑐᓂᒃ ᐋᓐᓂᐊᓯᐅᖅᑏᑦ ᐱᓕᕆᔪᑦ ᓄᓇᕗᒻᒥ.   
    

ᑮᓇᐅᔭᒃᓴᐊᑐᕐᓂᐊᕐᒥᔪᑦ ᓄᑖᖅᒧᑦ ᐃᓚᒌᒃᑐᓂᒃ ᖃᐅᔨᓴᕐᕕᖕᒥ ᐃᓕᓐᓂᐊᕐᕕᒃᓴᖅ ᑕᐃᑲᓂ ᕿᑭᖅᑕᓂ 
ᐋᓐᓂᐊᕐᕕᖕᒥ ᐃᖃᓗᖕᓂ, ᓴᓇᔭᐅᓂᐊᕐᒥᔪᖅ. ᐱᒻᒪᕆᐅᓂᖅᐹᖑᓂᐊᖅᑐᖅ ᐃᓕᓐᓂᐊᕐᓂᖏᓐᓂ 
ᓇᔪᖅᐸᖕᓂᐊᖅᑕᖏᑦ ᐃᓕᓐᓂᐊᖅᑐᑦ ᐊᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᖏᓐᓂ, ᐊᒻᒪᓗ ᑕᒡᕘᓇᑦᓴᐃᓐᓇᖅ 
ᐃᓕᓐᓂᐊᒃᑲᓐᓂᕈᒪᔪᓄᑦ ᐃᑲᔪᖅᓱᖅᑕᐅᒃᑲᓐᓂᕈᑕᐅᓂᐊᖅᑐᖅ ᐃᖃᓇᐃᔭᓪᓚᕆᒃᑐᓄᑦ ᐋᓐᓂᐊᓯᐅᖅᑎᓄᑦ. 
ᓄᓇᕚᒻᑯᑦ ᐱᓕᕆᖃᑎᖃᓕᖅᐳᑦ ᐃᖃᓇᐃᔭᕐᕕᖓᓐᓂᒃ ᐃᓱᐊᖅᓴᐅᑎᓕᕆᔩᑦ ᔫᓂᕘᓯᑎᖓᓂᒃ ᒥᒧᐊᕆᔪᓪᒥ, 
ᓂᐊᕙᓪᓛᓐᒥ, ᓛᐸᑐᐊᕆᒥᓗ.  

“ᑕᒪᓐᓇ ᐱᒻᒪᕆᐊᓘᓪᓗᓂ ᑮᓇᐅᔭᒃᓴᖃᖅᑎᑕᐅᓕᖅᑐᖅ, ᑕᒪᒃᑯᐊ ᓄᓇᓕᖕᓂ ᐃᓕᓐᓂᐊᖅᓯᒪᔪᑦ 
ᐋᓐᓂᐊᓯᐅᖅᑏᑦ ᓄᓇᕗᒻᒥ ᐃᓚᒌᒃᑐᓂᒃ ᑲᒪᑦᑎᐊᒃᑲᓐᓂᕈᓐᓇᕐᓂᐊᕐᒪᑕ ᐊᓐᓂᐊᖅᑐᓂᒃ,” ᐅᖃᖃᐅᔪᖅ  

ᑕᒑᖅ ᑰᕐᓕ, ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, ᓄᓇᕗᑦ ᒐᕙᒪᒃᑯᖏᓐᓂᒃ.  

 
ᑮᓇᐅᔭᐃᑦ ᐅᖃᐅᓯᐅᔪᑦ ᐅᓪᓗᒥ ᐃᑲᔪᕐᓂᖃᕐᓂᐊᖅᑐᑦ ᐅᔾᔨᖅᑐᕐᓂᕐᒧᑦ ᐃᓄᐃᑦ ᓄᓇᕗᑦ ᐊᑐᕈᓐᓇᕐᓂᖏᓐᓂᒃ 
ᓈᒪᔪᓂᒃ ᐊᒥᓲᓂᖃᖅᑐᓂᒃ, ᖃᓄᐃᑦᑐᑐᐃᓐᓇᐅᓂᖅᓴᓂᒃ ᑲᒪᔪᓐᓇᖅᑐᓂᒃ, ᐊᒻᒪᓗ ᐱᑕᖃᕐᓂᖅᓴᐅᔪᓂᒃ  

ᐋᓐᓂᐊᓯᐅᖅᑎᖃᓕᖅᐸᑕ. ᐃᑲᔪᕐᓂᖃᕐᓂᐊᕐᒥᔪᖅ ᓄᓇᕗᑦ ᒐᕙᒪᒃᑯᖏᑕ ᐱᓇᓱᐊᖅᑕᖏᓐᓂᒃ 
ᐋᓐᓂᐊᖅᑐᓕᕆᓂᕐᒥᒃ ᐃᖃᓇᐃᔭᖅᑎᓂᒃ ᐸᕐᓇᒃᓯᒪᑦᑎᐊᖃᑦᑕᕐᓂᖅ, ᑐᕌᒐᖃᖅᑎᓪᓗᒋᑦ ᓴᕿᐅᒪᑎᑦᑎᔪᒪᓂᖅ 
ᐋᕿᐅᒪᑎᑦᑎᔪᒪᓂᕐᓗ, ᒪᑭᑕᐅᑦᑎᐊᕐᓂᐊᖅᑐᓂᒃ, ᓈᒪᔪᓂᒃ ᐊᓐᓂᐊᖅᑐᓕᕆᔨᐅᖃᑕᐅᓂᐊᖅᑐᓂᒃ ᑲᓇᑕᐅᑉ 
ᐅᑭᐅᖅᑕᖅᑐᖓᓂ.  

ᐊᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᑮᓇᐅᔭᖃᖅᑎᑦᑎᓂᐊᖅᑐᑦ $4.9  ᒥᓕᔭᓐᓄᑦ ᑎᑭᐅᒪᔪᓂᒃ 6−ᖑᓂᐊᖅᑐᓂ 
ᐊᕐᕋᖑᓂ, ᑕᒪᐃᓐᓂ ᑲᓇᑕᓕᒫᒥ ᐊᓐᓂᐊᖅᑐᓕᕆᓂᕐᒧᑦ ᐃᖃᓇᐃᔭᖅᑐᓕᕆᓂᕐᒧᑦ 
ᖃᓄᐃᓕᐅᕈᑕᐅᓂᐊᖅᑐᓂᒃ, ᐃᑲᔪᑕᐅᒐᒥᒃ ᐊᒻᒪᓗ ᐃᓇᓪᓚᖓᐃᔨᐅᓪᓗᑎᒃ ᐋᓐᓂᐊᖅᑐᓕᕆᔨᐅᔪᓂᒃ 
ᐃᖃᓇᐃᔭᖅᑎᒃᓴᖃᖅᑎᑦᑎᓂᖅ, ᐃᑲᔪᕈᒪᓂᕐᒧᑦ ᓈᒪᖁᓪᓗᒋᑦ ᐊᓐᓂᐊᓯᐅᖅᑏᑦ, ᐱᐅᓂᖅᐹᖑᓯᓐᓈᕐᓗᑎᒃ 
ᐃᖃᓇᐃᔭᕐᕕᖏᑦ ᑲᓇᑕᒥᐅᑉ  ᐋᓐᓂᐊᖅᑐᓕᕆᔨᒃᑯᓐᓂᒃ ᐱᓕᕆᖃᑕᐅᓂᖏᓐᓂ.  

ᑐᓴᒐᒃᓴᓕᕆᔨᓂᒃ ᐊᐱᖅᑯᑏᑦ        Également disponible en français and English 
ᐋᓐᓂᐊᖅᑐᓕᕆᔩᑦ ᑲᓇᑕᒥ 
(613) 957-2983 
 
ᔨᐊᓂ ᕚᓐ ᐊᐃᓪᔅᑕᐃᑦ 
ᐃᖃᓇᐃᔭᕐᕕᖓᑦ ᓂᕈᐊᖅᑕᐅᓯᒪᔫᑉ ᓗᐅᓇ ᐊᒡᓘᒃᑲᖅ 
ᑲᓇᑕᓕᒫᒧᑦ ᒥᓂᔅᑕᐅᔪᖅ ᐋᓐᓂᐊᖅᑐᓕᕆᓂᕐᒧᑦ 
(613) 957-0200 
 
ᐃᓄᓕᒫᓂᒃ ᐊᐱᖂᑎᑦ 
(613) 957-2991 
1-866 225-0709 
 

ᐊᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᑐᓴᒐᒃᓴᓕᐊᖏᑦ ᓴᕿᑎᑕᐅᓯᒪᔪᑦ ᐊᑐᐃᓐᓇᐅᕗᑦ ᖃᕆᑕᐅᔭᒃᑯᑦ ᐅᖓᓯᒃᑐᒥᒃ 
ᐅᕙᓂ ᑐᕌᕉᒻᒥ 

www.healthcanada.gc.ca/media 
 
 
 
 


